Jahresruckblick Madchenriege 2022

Im Jahr 2022 hei mir antlech wieder mau ds ganze Jahr lang unigschrankt chénne turne uh
das hei gloubs aui super gfunge.

Use erst Event isch im Apriu, dr Jugendspiutag in Brittele gsi. Dort hei mir mit ganz viu
Uebe, zwdi mau & Podestrang erzieut. Ei Gruppe vor Ungerstuefe het im Ball Uber die
Schnur dr 1. Platz und d Oberstuefe het im Volleybau dr 3. Platz eroberet.

Im Juni hei mir de nach zwoi Jahr wieder mau a z’Kantonale Turnfest chénne. Uh zu dsem
Glick isch das nur grad zwoi Dorfer witer, in Lyss gsi. Ou am Turnfest hei mir's uf’'s Podest
gschafft. Vor Oberstuefe isch eis Meitschi im Einzuwettkampf z oberst ufem Podest gstande.
Und im Vereinswettkampf si mir mit dr Jugi zdme 3. worde.

Nach em ne erfougriche Turnfest hei mir Endi Juni ds letschte Training mit dr Jugi zame
gmacht. Wie scho die letschte Jahr isch z Motto Meitschi gage Giele gsi. Leider het ou das
Jahr wieder d Jugi gwunne... Aber irgendwenn hole mir s da Sieg vom erste Jahr zriigg.

Im Herbst isch d Meitschiriege Ungerstuefe a Stadlilouf in Aarberg. Uh war hats denkt, ou
dort het eis Meitschi & Goldmedaille hei bracht.

Im Oktober hei mir de mit em Gaud vo de gsammlete Migros Vereinsbons & Usflug chonne
mache. Hie nomau as grosses Merci a aui wo hei ghoufe sammle. Bi ddm Usflug si mir uf
Lyss is Judo gange uh hei a gflehrti Judolektion bercho. Am Nami heimer ner z Stude ir
Turnhaue fiirs Soirée giebt uh no paar Spieli gmacht. Zum Schluss hets as zVieri gah mit
sauber gmachte Cake.

Nach de Herbstferie hei mir s de ads Uebe fiirs Soiree gemacht. D Ungerstuefe isch aus
Sandsturm in Gaub, Orange und Beige Uber d Bihni gwindet uh bir Oberstuefe heiter aui
eifach nur z Gfiieuh gha, dass si uf dr Biihni si gsi. A Fata Morgana isch namlech 6pis wo me
denkt es gits uh am Schluss ischs gar nid da gsi.

Uses Turnerjahr hei mir de am 15. Dezember mit dr Jugi zdma im Wald la usklinge. Ds
Watter het leider nid so wdué mitmache, drfir isch d Uberraschig vom Samichlous umso
schoner gsi.

Aues i auem ischs as super Jahr gsi uh mir fréie Us ufs nachste.

